
Nelima aliita, "Mama! Njoo uone. Nguo hizi zote ni ndogo kwangu!"




"Hebu nizione," Mama alisema.



"Iangalie hii sketi yangu. Ni ndogo mno," Nelima alisema.




"Ni kweli," Mama alikubali. "Lakini, Sela anaweza kuitumia sketi yako."



"Tazama suruali yangu. Ni ndogo sana," Nelima alisema.




"Kweli, suruali hii ni ndogo sana." Mama alijibu. "Sela anaweza kuitumia suruali yako pia."



"Mama, angalia fulana yangu. Ni ndogo sana," Nelima alisema.




"Ni kweli," Mama alikubaliana naye. "Sela anaweza kuichukuwa fulana yako."



"Angalia sweta yangu. Ni ndogo sana," Nelima alisema.




"Ndiyo, ni ndogo," Mama alijibu. "Sela anaweza kuichukuwa sweta yako."



"Angalia koti langu la mvua. Ni dogo sana," Nelima alisema.




"Kweli, ni dogo," Mama alisema. "Sela anaweza kulichukuwa koti lako la mvua."



"Angalia soksi zangu. Ni ndogo sana," Nelima akasema.




"Kweli, ni ndogo," Mama alijibu. "Sela anaweza kuzichukuwa soksi zako."



"Angalia viatu vyangu. Ni vidogo mno," Nelima alisema.




"Ni kweli," Mama akajibu. "Sela anaweza kuvichukuwa viatu vyako."



"Sasa umepata nguo nyingi, sana," Nelima akamwambia Sela.




"La! Hasha!" Sela akajibu. "Hizi nguo zote ni kubwa sana kwangu!"

